
Cad é Coimisiún na hÉireann um Chearta an Duine agus Comhionannas (IHREC)?

Gníomhaireacht neamhspleách is ea Coimisiún na hÉireann um Chearta an Duine agus Comhionannas 
(IHREC), arna cheapadh ag an Uachtarán Mícheál D. Ó hUiginn, le cearta an duine agus an comhionannas 
a chosaint agus a chur chun cinn in Éirinn. Oibrímid le cearta an duine agus an comhionannas a chosaint 

agus a chur chun cinn do gach uile dhuine in Éirinn.

Cad é CEDAW?

Comhaontú idirnáisiúnta is ea Coinbhinsiún na Náisiún Aontaithe maidir le Gach Cineál Idirdhealaithe in 
aghaidh na mBan a Dhíothú (CEDAW), ina n-iarrtar ar thíortha tacú le cearta agus le comhionannas na 
mban.

Thoiligh Éire le CEDAW sa bhliain 1985, agus rachaidh sí faoi bhráid na Náisiún Aontaithe an bhliain seo 
chugainn ionas go bhféadfar athbhreithniú a dhéanamh ar cén chaoi ar éirigh léi an Coinbhinsiún a  
chomhlíonadh. Is é an cúram atá orainne ná tuairisc neamhspleách a chur faoi bhráid na Náisiún  
Aontaithe ar cé chomh maith is atá ag éirí leis an tír ó thaobh chearta agus comhionannas na mban de.

Cén fáth a bhfuil IHREC ag bualadh leat inniu?

Le tuairisc mhaith a chur i dtoll a chéile ar theist an rialtais go dtí seo faoi CEDAW, agus leis na réimsí a 
thabhairt chun solais ar gá don rialtas jab níos fearr a dhéanamh orthu, is tábhachtach an rud é  
cluas a thabhairt do mhná ó cheann ceann na tíre agus tuilleadh a fhoghlaim faoi bhur gcuid tuairimí agus 
eispéireas.

Is i lár an aonaigh a bheidh bhur nguth inár dtuairisc. Is dá bharr sin a bheimid ag bualadh le mná ar fud 
fad na tíre as seo go ceann cúpla mí le héisteacht lena bhfuil le rá acu faoi chearta an duine agus faoin 
gcomhionannas in Éirinn.

Cén chaoi a n-úsáidfear an méid a phléifimid inniu?

Beimid ag breacadh nótaí ar na hábhair a luafar le linn an chruinnithe inniu, agus bainfimid úsáid as na 
nótaí sin lenár dtuairisc a scríobh do na Náisiúin Aontaithe. Ní luafaimid d’ainm ná d’aitheantas ná cé thú 
féin sa tuairisc in aon chás, ach leagfaimid béim ar na hábhair a luafaidh tú.

Más mian leat ráiteas a thabhairt nó trácht a dhéanamh ar an taifead, beimid lánsásta do thrácht a 
bhreacadh síos mar nóta, nó é a thaifeadadh i bhformáid fuaime. Ní úsáidfear é sin ach amháin gan  
d’ainm a lua leis agus i gcomhthéacs inár dtuairisc.

Cad a dhéanfaidh mé má ritheann aon ní eile liom tar éis an chruinnithe seo?
Ba bhreá linn cloisteáil uait. Beidh tú in ann: 

     Ár gceistneoir ar líne a chomhlánú ag www.ihrec.ie 

     Do chuid smaointe a chur chugainn tríd an ríomhphost ag cedaw@ihrec.ie

Deis labhartha a bheith agat!

Inis dúinn faoin dearcadh atá agat ar chearta na mban in Éirinn.

• An bhfuil taithí agat ar idirdhealú inscne?
• Cad iad na bacainní a bhfuil gá orthu an cineál idirdhealaithe seo a scriosadh?
• Cad ba cheart don Stát a dhéanamh d’Éirinn a bheith ina tír níos fearr do mhná agus 

do chailiní atá ag fásadh suas inti?

